
Annatatsiya: Mazkur maqolada katta maktabgacha yoshdagi bolalarning 
xatti-harakatlarini o‘z-o‘zini boshqarish ko‘nikmasi rivojlanishinning 
xususiyatlarini o'rganishga oid bo‘lgan tadqiqotlar haqida ma’lumotlar 
keltirilgan. Ushbu bu maqolaning empirik asosi 5-7 yoshli bolalarda o‘z- o‘zini 
boshqarish ko‘nikmasi rivojlanishning darajasini belgilaydigan bolalarni 
psixologik tadqiqotlar natijalari yoritib berilgan. 

Kalit so'zlar:  o‘z- o‘zini boshqarish ko‘nikmasi, katta maktabgacha 
yoshdagi bolalar, jismoniy mashqlar, sport va sog‘lomlashtirish ishlari, estafeta 
o‘yinlari 
Bugungi kunning dolzarb masalalaridan biri  maktabgachata’lim tizimini 
rivojlantirish va  yanada takomillashtirishdir. Bu borada muhtaram Prezidentimiz  
Sh.Mirziyoyev qaroriga ko‘ra, O‘zbekiston Respublikasi maktabgacha ta'lim 
tizimini 2030 yilgacha rivojlantirish konsepsiyasi ishlab chiqildi. Mazkur 
konsepsiyada quyidagilarni masalalar  nazarda tutiladi:  
maktabgacha ta'lim sohasini normativ-huquqiy bazani yanada 
takomillashtirish,bolalarni sifatli maktab ta’limiga qamrovi, maktabgacha ta'lim 
tizimiga innovatsiyalarni, ilg‘or pedagogik va axborot-kommunikatsiya 
texnologiyalarini joriy etish va  shu kabi  ta’lim tizimining  har tomonlama 
rivojlantirish kabilarni o‘z ichiga oladi.[1]. 

Bu esa maktabgacha ta'lim tizimiga xodimlarini tayyorlash, malakasini 
oshirish, tanlab olish va rivojlantirishga mutlaqo yangi yondashuvlarni joriy etishni 
ilgari suradi. Tarbiyachilardan bolani holatini to‘g‘ri baholash va ularni har 
tomonlama jismonan sog‘lom, ruhan tetuk tarbiyalash bugungi kunning 
talablaridan biridir. 
 Maktabgacha yoshdagi bolalarda kognitiv motivlar hali barqaror emasli va 
vaziyatga qarab o‘z- o‘zini boshqarish ko‘nikmasi rivojlanishigaga olib keladi. Bu 
ularga pedagogik baholash mezonlarini tushunish qiyin bo‘lishiga olib keladi 
[2]. Tarbiyachilar tomonidan qo‘yilgan  salbiy baho yoki  sharxlar, bolalarda 
noqulaylik holatini keltirib chiqaradi. Buning natijasida bolalar passiv bo‘lib 
qoladilar va odamovi, kamsuqum, muloqotchanligi yo‘qoladi yoki kattalar 
g‘amxo‘rligiga muhtoj bo‘lishadi. Beqaror xatti-harakatlar tarbiyachilar va 
tengdoshlar bilan o‘zaro munosabatlarni murakkablashtiradi [3]. Aynan shu 

muammoga mos ravishda tegishli bo‘lgan asosiy sababi 5 yoshli bolalarning o‘zini 
o‘zi boshqarish ko‘nikmasining nomukammalligi bilan bog‘liq. 
 5 yoshli bolalarda irodaviy rivojlanishning etarli darajasi emasligi, bu bolaga aniq 
maqsadga erishish, o‘z ishini to‘g‘ri baholash, muayyan xatti-harakatlar qoidalarini 
o‘zlashtirish, mustaqil ishlash ko‘nikmalarini egallash, uchrashi mumkin bo‘lgan 
qiyinchiliklarga yetarlicha munosabatda bo‘lish va katta yoshdagi kishilarga 
nisbatan to‘g‘ri baholash imkonini yaratadi.[4]. 

    Maktabgacha yoshdagi bolalar o‘z-o‘zini boshqarish ko‘nikmasi rivojlanishini 
o‘rganish bo‘yicha sezilarli darajada ko‘pgina tadqiqotlar olib borildi. 
Maktabgacha yoshdagi bolalar o‘z-o‘zini boshqarish ko‘nikmasi rivojlanishini D.I. 
Bermedova yoringan bo‘lsa, T.A. Chepel, T.V. Yakovenko, mohiyati, tabiati va 
xususiyatlari ochib berganlar.  

Katta maktabgacha yoshli bolalar guruhlarida o‘tkaziladigan 
mashg‘ulotlarga jismoniy mashqlar nihoyatda muhim hisoblanadi. Bu borada olib 
borilgan tadqiqotlarda uchta yo‘nalish mavjud bo‘lib: aynan ijtimoiy-psixologik, 
intellektual, motor-irodaviy, o‘z-o‘zini boshqarish ko‘nikmasi rivojlantirish 
hisoblanadi. Lekin, amalda katta maktabgacha yoshdagi bolalarda o‘z-o‘zini 
boshqarish ko‘nikmasi rivojlanishiga ta’sir qiluvchi jismoniy mashqlarning o‘ziga 
xos vositalaridan maqsadli foydalanish juda kam uchraydi. 

Tadqiqotlar shuni ko‘satadiki, psixologiya fanida katta maktabgacha 
yoshdagi bolalarda jismoniy mashqning mazmun va mohiyatini to‘la anglash, 
uning vosita va usullaridan to‘laqonli o‘z-o‘zini boshqarish ko‘nikmasi 
rivojlantirish muammosini hal qiluvchi tizimli yondashuvlar unchalik yetarli emas. 
Psixologik metodlarning mazmuni va qo‘llanilishini o‘zgartirish bo‘yicha mavjud 
takliflar bo‘lib, bu katta maktabgacha yoshdagi bolalarda o‘z-o‘zini boshqarish 
ko‘nikmasini tizimli rivojlanishi jarayonini ancha murakkablashtiradi va 
muammoning dolzarbligi va bugungi kun talabi ekanini tasdiqlaydi.[5]. 

Katta maktabgacha yoshdagi bolalarda jismoniy mashqlar orqali o‘z- o‘zini 
boshqarish ko‘nikmasini rivojlantirish samaradorligini oshirish tadqiqotning 
maqsadini tashkil qiladi. 

     O‘ylashimizcha tadqiqotlar shuni ko‘rsatadiki, 5-7 yoshli bolalarda ongli  
o‘z-o‘zini boshqarish ko‘nikmasini shakllantirish jarayonini mukammallashtirish, 
o‘ziga xosligi psixologik funktsiyalarning o‘tishini ta‘minlash uchun sharoit 
yaratishda bo‘lishi kerak bo‘lgan murakkab metodologiyadan foydalanish to‘g‘ri 
yo‘l hisoblanadi. Bu esa quyi darajadan yuqori darajaga bo‘lgan 
shakllanishdir. Bizningcha, bunday shartlar sportda qo‘llaniladigan boshqarish 
ko‘nikmasini rivojlantirishning psixologik usullarini (estafeta o‘yinlari, qoidali 
o‘yinlar, psixomotor mashqlar) kabi mashqlarni o‘z ichiga oladi. 

Bu boradagi tajriba guruh bolalari bilan ishlash eksperimental usul 
yordamida amalga oshirilishi mumkin. Bunda har bir bola o‘zini o‘zi boshqarish 
ko‘nikmasini yuqori darajada namoyon qilishi va rivojlantirishi mumkin. Asosan 
tajriba o‘yinlari - estafeta poygalari va qattiyatlilikni rivojlantiruvchi tadbirlarini 
o‘tkazish uchun rejalashtirilgan holda ishlab chiqiladi. Anashu estafeta o‘yinlarida 
bolalar turli xil harakatlarni mashq qiladilar: yugurish, sakrash, otish va 
boshqalarni bajaradilar. Bunda bolalar ko'pgina harakatlar; nafas olish, qon 
aylanishi va metabolik jarayonlarni faollashtiradilar. Su bilan birga u harakatlar o‘z 
navbatida aqliy faoliyatni rivojlanishiga samarali ta’sir ko‘rsatadi. Maktabgacha 
yoshidagi bola harakatlaridagi o‘sib borayotgan keskinlikning rolini, kuchli 
tajribalar quvonchini va bola boshdan kechirayotgan o‘yin natijalariga cheksiz 
qiziqishni hisobga olish nihoyatda muhimdir. Estafeta o‘yinlarini o‘tkazish 
qoidalariga ko‘ra, uni tashkil qilish uchun bolalarni musobaqa o‘tkaziladigan 
jamoalarga bo‘lish lozim. Qanday o‘yin bo‘lishidan qat’iy nazar unda bolalar 
barcha harakatlarni ma'lum yoki maksimal mumkin bo'lgan tezlikda 
bajaradilar. Tuzilganlik qoidalariga qarab o‘yinda, har bir bolaning 
tashabbuskorligi va zukkoligi, qat’iyatliligi va o‘z-o‘zini boshqarishi, hal qiluvchi 
daqiqada to‘planish qobiliyati namoyon bo‘lishiga hissa qo‘shadi, shuning uchun 
tarbiyachi ularning vijdonan bajarilishini ta’minlashi lozim. 

Tadqiqot vazifalarini hal qilishda maqsadga erishish va tajriba metodlari 
tahlilining samaradorligi, katta maktabgacha yoshdagi bolalarni o‘qitish va 
tarbiyalash jarayonida qo‘llanilishi mumkin. Maktabgacha yoshdagi bolalarda 
o‘zini o‘zi boshqarishning rivojlanish darajasi, o‘yin natijalari bo‘yicha tajribada 
ishtirok etuvchi nazorat guruhlari tahlil qilinadi. 

Ko’pgina tadqiqotlarda  ko‘rsatilishicha, o‘yinlar - estafeta poygalari va 
qattiyatlilikni tarbiyalovchi  tadbirlari - jismoniy mashq va dam olish ishlariga 
qo‘shilishi o‘z-o‘zini boshqarish ko‘nikmasi rivojlanishini rag‘batlantiradi, bu 5 - 7 
yoshli bolalarda uning sezilarli o'sishida ham namoyon bo‘lishi mumkin. 7 
yoshgacha o‘z-o‘zini boshqarish ko‘nikmasini rivojlangan bolalar  kelgusida 
mustaqil fikrlovchi, irodali, qattiyatli, so‘zida turg‘un, o‘z-hissiyotlarini to‘la 
boshqara oladigan shaxs bo‘lib yetishadilar. Shuning uchun tadqiqot davomida 
yosh jihatida katta maktabgacha yoshdagi bolalarda o‘z-o‘zini tartibga solishning 
rivojlanishiga jismoniy mashqlar ta‘sirining qanday bo‘lishiga qarab mos turlari 
aniqlandi va amaliy foydalanish uchun tavsiya etilishi mumkin. 

Aniqlovchi eksperiment maktabgacha ta’lim tashkilotida tarbiyalangan 6-7 
yoshli bolalarda o‘z-o‘zini tartibga solishning tipik xususiyatlarini aniqlashga 
imkon berdi. 

  Maktabgacha ta'lim muassasasida tarbiyalanayotgan va ushbu tajriba 
metodida jismoniy tarbiya va sog‘lomlashtirish faoliyati bilan shug‘ullanmaydigan 

bolalarda o‘zini o‘zi boshqarishning rivojlanishiga hissa qo‘shadigan yangi aqliy 
shakllanishlar tashkil etishning o‘ziga xos xususiyatlari tufayli rivojlanish bir oz 
orqada bo‘lishi mumkin.  

Ta’lim muassasida mashg‘ulotlar davomida jismoniy mashqlardan 
eksperimental usulda tarbiyalanayotgan maktabga tayyorgarlik guruhining bolalari 
orasida o‘rganilgan ko‘rsatkichlar oddiy guruhdagi maktabgacha yoshdagi 
bolalarga qaraganda ancha yuqori bo‘ladi. Bu maktabgacha ta'lim muassasalarida 
jismoniy mashqlar vositalaridan foydalangan holda ilg‘or o‘qitish usullarini izlash 
zarurligini isbotlaydi. 

